
ASSOCIACHON VAUDOISE DAI Z'AMI DAO PATOI

Onna veintanna d'ami patoisan vaudois se sant réuni âo Casa,
à Lozena, lo 19 de noveimbro 1983; la presideinta, Marie-Louise
Goumaz, ein âovreint la tenâblya, Ta sohitâ la binvegnâita à tf, ein
dèveseint tandu tota la tenâblya ein vflyo leingâdzo; Ta demanda
onna menuta de sileince po honora la mémoire de Monsu André
Desponds, hommo de teppa, escofiyf pè on tenomobilo, lo 14 dâo
mai de djuin 1983.

Et pu ye dit que Monsu Maurice Casanova, mâitro dâo Glosserò

remand, Ta z'u lo grand dèlâo de pèdre s'n unico valet, que l'avâi,
avoué on camerârdo, volyu alla âo séco d'on hommo qu'ètâi tsesâ
avau on gouffro d'on lyècf pè la montagne; pè malheu, tf lè doû
Tant ètâ suprâi pè onna lavantse de lyèce et n'ant pas èta retrovâ,
adan que l'hommo que Tant volyu sècorf s'ein è terf li-mfmo
Dan tot clli mau po rein, ma tot parai pè dèvâi po son seimblyâ-
blyo. No volyein dere à noûtron ami Casanova noûtra ferma et
prèvonda sympati.

On meimbro de noûtron comitâ, Tami Jules Reymond, vflyo
presideint, decèda lo 3 de djuin 1983, dâi îtrè reimplyècf, adan la

presideinta fâ à savâi que lo comitâ Ta mousâ à Damusalla Mary-Lise
Perey, règeinta, et demande se l'asseimblyâie Tè d'accoo de la nomma
âo comitâ : min d'opposechon.

Pu la presideinta Ta oncora fé rèmousâ âo Concoû Kissling,
yô lè travau dussant firè prèseintâ tant qu'âo 30 d'avri 1984. Ma lo
jury dâo Concoû 1983 Ta pas pu ein an tant qu'ora et vâo s'eincora-
dzfdu z'ora ein lè.

Lo Conset remand Ta z'u s'n asseimblyâïe lo 12 de noveimbro
derrâi et stasse que vin Ta ètâ dècidâïe po lo 24 de ma 1984; lo
presideint Emile Dayer Ta fé à savâi que la Ffta remanda dâi patoisan se

farà à Sierre âo mai d'où 1985.
La presideinta Ta sohitâ la binvegnâita à Monsu Pierre Joseph,

87 an, novf meimbro de l'Associachon, que no z'a conta la fâblya
dâo Corbe et dâo renâ ein vflyo dèvesâ.

Dâi conto, tsanson et galése gandoisè Tant agrèmeintâ la

sècond'eimpartyà de sta redzoyesseinta véprâ^
' F.D.

